
				இப்பக்கம் மெய்ப்பு பார்க்கப்படவில்லை
§

கடிதங்கள் jó

சொன்னாள் வந்தாலும் வரலாம்; வீட்டுக்கு வர நேரமில்லை; வேறே வேலைகள் வந்துட்டது என்று சொன்னாலும் சொல்லலாம். எதுவும் நடக்கலாம்.

அப்படித்தான் சமுத்திரம் எழுதினார்; ஒரு வார லீவில் சென்னை போகிறேன். அங்கே வீட்டுக்குப் போய் அண்ணாவை சந்திப்பேன் என்று. இப்போ என்ன எழுதுகிறார்? சென்னைக்குப் போனேனா? வீட்டுக்குப் போய் அண்ணாவைக் கண்டு பேசுவேன் என்று சொன்னேனா! நேரமே இல்லாமல் போயிட்டுது. எனது ஊருக்குள் ஒரு புரட்சி நாவலை, ஒரு இந்தியக் கனவு படம் எடுத்தவர்கள், சினிமாவா எடுக்க முன் வந்திருக்காங்க அது விஷயமா அவங்களைப் பார்க்க அலைந்ததிலேயே நாட்கள் ஓடிவிட்டன என்கிறார். போகட்டும்.

மனித சுபாவங்கள் அப்படி அவ்வளவுதான்.

տյ65ւմ

ராஜவல்லிபுரம் 30-6-86

அன்பு ரேவதி,

நீங்கள் எல்லோரும் நலமாக இருப்பதை அறிய சந்தோஷம். நான் நலம். இசக்கியும் சுகமாக இருக்கிறாள.

நீ எம்.பி.பி.எஸ். தேர்வுக்காகப் படித்து வருவதையும், பிரில்லி யன்ட் டியூட்டோரியல்ஸ் அதிபர் உதவிகள் செய்ததையும் அறிந்து மகிழ்கிறேன். நீ விரும்புகிறபடி மெடிக்கல் காலேஜில் இடம் கிடைத்தால் நல்லதுதான். கிடைக்கவேண்டும். கிடைக்கட்டும் என்று பிரார்த்திக்கிறேன்.

ஆனால் மெடிக்கல் காலேஜில் சீட் கிடைப்பது என்பது இதற்கெல்லாம் அப்பால்பட்ட விஷயமாக இருக்கிறது கல்வி நிறுவனங்கள், பணம் அரிக்கும் ஆசையுள்ள அரசியல்வாதிகளின் சூதாட்டக்களமாக மாறி அநேக வருடங்கள் ஆகிவிட்டன. மெடிக்கல் காலேஜ் சீட் ஒன்றுக்கு மூன்று லட்சம் ரூபாய் வசூலி க்கிறார்கள் என்று போன வருடம் பேசப்பட்டது.

இதை எல்லாம் மீறி சீட் கிடைத்தால் அதை அதிர்ஷ்டம்' என்றே கொள்ளலாம்.

